ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԴԵԿՏԵՄԲԵՐԻ  4-Ի  N 1676-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԵՎ   ԼՐԱՑՈՒՄ  ԿԱՏԱՐԵԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը
Հայաստանի Հանրապետության կառավարության 2003 թվականի դեկտեմբերի 4-ին «Հայաստանի Հանրապետության Կոտայքի մարզի Ալափարս գյուղական համայնքի վարչական սահմաններում գտնվող՝ պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 1676-Ն մեջ նախատեսված փոփոխությունները կատարվում են քաղաքացուն սեփականության իրավունքով պատկանող գյուղատնտեսական նշանակության հողամասերի միավորման, կոնսոլիդացիայի նպատակով, որի վրա նախատեսվում է հիմնել ինտենսիվ այգիներ։ Հետևաբար առաջարկվում է հանել 0,133 հա մակերեսով հողամասի մասնավորեցման սահմանափակումը, քանի որ նախագծում նշված 0,133 հա մակերեսով հողամասից այլ սեփականատերեր չեն օգտվում  և հողամասերի միավորման հնարավորությունը կստեղծի իրականացնելու խոշոր ներդրումային ծրագիր, կնպաստի նոր աշխատատեղերի ստեղծմանը։ Նախագծով ներկայացված առաջարկը բխում է ՀՀ կառավարության 2020թ. հունվարի 23-ի «Գյուղատնտեսական նշանակության հողերի օգտագործման արդյունավետության բարձրացման հայեցակարգը և միջոցառումների ծրագիրը հաստատելու մասին» թիվ 68-Լ որոշմամբ հավանություն ստացած հայեցակարգի 21-րդ կետով սահմանված դրույթներից:

2. Ընթացիկ իրավիճակը և խնդիրներ
Նկատի ունենալով այն հանգամանքը, որ նշված հողամասերը ըստ էության պատմամշակութային արժեքների օբյեկտներ չեն, բնության հատուկ պահպանվող տարածքներից պետական բնական արգելոցներ, բնության պետական արգելավայրեր, բնության հուշարձաններ, ազգային զբոսայգիներ, ծառաբանական զբոսայգիներ, բուսաբանական այգիներ, ինչպես նաև այդ նպատակների համար պահեստավորված տարածքներ չեն, օրենքով պաշտպանվող սանիտարական պահպանության տարածքների սահմանների շրջանում բուժիչ-առողջարանային վայրեր չեն, զբաղեցված չեն պետական սեփականություն հանդիսացող անտառով, պետական մելիորատիվ համակարգերի կամ ջրային ֆոնդի կազմի մեջ մտնող ջրային օբյեկտների հողեր չեն, բնակավայրերում ընդհանուր օգտագործման հողեր չեն, պետության կողմից հաշվառված և գրանցված օգտակար հանածոների տեղադրվածություններ չեն և այլն, ուստի անհրաժեշտ է իրականացնել նշված փոփոխությունները։ 

3. Տվյալ բնագավառում իրականացվող քաղաքականությունը
Հողամասի միավորման և կոնսոլիդացիայի արդյունքում դրանց օգտագործումը կդառնա առավել արդյունավետ:

4. Կարգավորման նպատակը և բնույթը
ՀՀ կառավարության որոշման  նախագծի ընդունումը հնարավորություն կընձեռնի ինտենսիվ այգիների հիմնման և նոր աշխատատեղերի ստեղծման:

5. Նախագծի մշակման գործնթացում ներգրավված ինստիտուտները և անձիք
ՀՀ Կոտայքի մարզպետարան, Չարենցավան համայնք:

6. [bookmark: _GoBack]«Հայաստանի Հանրապետության կառավարության 2003 թվականի դեկտեմբերի 4-ի N1676-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունումից հետո այլ իրավական ակտերում փոփոխություններ կատարելու մասին։
«Հայաստանի Հանրապետության կառավարության 2003 թվականի դեկտեմբերի 4-ի N1676-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփություններ կատարելու անհրաժեշտություն չի առաջացնում։

7. Տեղեկանք ծախսերի և եկամուտների մասին
«Հայաստանի Հանրապետության կառավարության 2003 թվականի դեկտեմբերի 4-ի N1676-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում։

8. Կապը ռազմավարական փաստաթղթերի հետ
